
Литургия оглашенных
Отверзается завеса царских врат, Диакон кадит Святое Предложение. 

Таже отходит, и кадит Святую Трапезу кругом крестовидно со словами исповедания 
тайны Воскресения Сына Божия, глаголя в себе:

Диакон: Во гро́бе пло́тски, во а́де же с душе́ю я́ко Бог, в Раи́ 
же с разбойником, и на Престоле был еси́ Христе, со 
Отцем и Духом, вся исполня́яй Неопи́санный.

Каждение начинается от престола и к нему возвращается, после 
каждения алтаря и всего храма, в зна́мение, что начало и конец всех благ есть Бог, 
пребывающий на Престоле. Каждение сопровождается тихим чтением псалма 50-
го. После чего, покадив священника, диакон отлагает кадильницу, сам же подходит 
к иерею. И ставше вместе пред Святою Трапезой, поклоняются трижды, в себе 
молящееся и глаголющее:

Царю́ Небесный, Уте́шителю, Ду́ше истины, Иже везде 
сый и вся исполня́яй, Сокровище благи́х и жизни 
Подателю, прииди и всели́ся в ны, и очисти ны от 
вся́кия скверны, и спаси, Блаже, ду́ши на́ша.

И произносят ангельское славословие, выражая благое свое произволение 
принять мир Божий, даруемый через Воплощение и Крестные страдания Спасителя:

Слава в вы́шних Богу, и на земли́ мир, в челове́цех 
благоволе́ние. (Дважды)

И молятся о ниспослании благодатной молитвы:

Го́споди, устне́ мои отве́рзеши, и уста́ моя́ возвестят 
хвалу Твою.

И целуют: священник Святое Евангелие, диакон Святую Трапезу. И посем, 
подклонив диакон свою главу священнику, держа и орарь тремя персты десныя 
руки, глаголет:

Диакон: Время сотвори́ти Го́сподеви, Владыко, благослови.

Иерей: Благословен Бог наш всегда, ныне и присно, и во веки 
веков.

Диакон: Помолися о мне, владыко святы́й.

Иерей: Да исправит Господь стопы́ твоя.

Диакон: Помяни мя, владыко святы́й.

Иерей: Да помяне́т тя Господь Бог во Царствии своем:

Диакон исходит северными дверьми и, став прямо у царских врат, 
поклоняется трижды и начинает глаголати:

Диакон: Благослови, владыко.

Иерей: (возглашает) Благослове́нно Ца́рство Отца́ и Сы́на, и 
Свята́го Ду́ха, ны́не и при́сно, и во ве́ки веко́в.

Лик: Ами́нь.

Великая ектения

Диакон: Ми́ром Го́споду помо́лимся.

Лик: Го́споди, поми́луй. 

Диакон: О Свы́шнем ми́ре и спасении душ наших, Господу 
помолимся.

Лик: Го́споди, поми́луй. 

Диакон: О мире всего ми́ра, багостоя́нии Святых Бо́жиих 
Церквей и соединении всех, Господу помолимся.

Лик: Го́споди, поми́луй. 

Диакон: О святе́м храме сем и с верою, благоговением и 
страхом Божиим входящих в о́нь, Господу помолимся.

Лик: Го́споди, поми́луй. 

Диакон: О Великом Господине и Отце нашем Святейшем 
Патриархе [имярек], [и о Господине нашем [Высоко]
Преосвященнейшем митрополите (или Преосвященнейшем 
архиепископе, или Преосвященнейшем епископе [имярек]], 
честне́м пресви́терстве, во Христе диаконстве, о всем 
при́чте и лю́дех, Господу помолимся.

Лик: Го́споди, поми́луй. 

Диакон: О Богохрани́мей стране нашей, власте́х и во́инстве ея, 
Господу помолимся.

Лик: Го́споди, поми́луй. 

Диакон: О граде сем (или: о ве́си сей; если в монастыре, то: 
о святей обители сей), всяком гра́де, стране и верой 
живущих в них, Господу помолимся.

Лик: Го́споди, поми́луй. 

Диакон: О благорастворе́нии возду́хов, о изоби́лии плодов 
земных и вре́менех мирных, Господу помолимся.

Лик: Го́споди, поми́луй. 

Диакон: О плавающих, путешествующих, неду́гующих, 
стра́ждущих, плене́нных и о спасении их, Господу 
помолимся.

Лик: Го́споди, поми́луй. 

Диакон: О изба́витися нам от вся́кия ско́рби, гнева и ну́жды, 
Господу помолимся.

Лик: Го́споди, поми́луй. 

Диакон: Заступи́, спаси́, поми́луй и сохрани́ нас, Боже, Твоею 
благода́тию.

Лик: Господи, помилуй.

Диакон: Пресвятую, Пречистую, Преблагословенную, Славную 
Владычицу нашу Богородицу и Приснодеву Марию, со 
всеми святыми помянувше, сами себе и друг друга, и 
весь живот наш Христу Богу предадим.

Лик: Тебе, Господи.

Тайная молитва первого антифо́на

Иерей: Господи Боже наш, Егоже держава несказанна и слава непостижима, 
Егоже милость безмерна и человеколюбие неизреченно! Сам, Владыко, по 
благоутробию Твоему, призри на ны и на святый храм сей, и сотвори с нами 
и молящимися с нами богатыя милости Твоя и щедроты Твоя.

Иерей: (возглашает) Яко подоба́ет Тебе всякая слава, честь 
и поклонение, Отцу и Сыну, и Святому Духу, ныне и 
присно, и во веки веков.

Лик: Ами́нь.

Антифоны изобразительные
Первый антифон

Лик: 1. Благослови́, душе́ моя, Господа. / Благословен е́си, 
Господи. / Благослови, душе моя, Господа, / и вся 
вну́тренняя моя Имя свято́е Его.
2. Благослови, душе моя, Господа, / и не забывай всех 
воздая́ний Его.
1. Очища́ющаго вся беззако́ния твоя, / исцеля́ющаго 
вся неду́ги твоя.
2. Избавляющаго от истле́ния живо́т твой, / 
венчающаго тя милостию и щедротами.
1. Исполняющаго во благи́х желание твое: / обнови́тся, 
яко о́рля, юность твоя.
2. Творя́й ми́листыни Господь, / и судьбу́ всем 
оби́димым.
1. Сказа́ пути́ Своя Моисе́ови, / сыново́м Изра́илевым 
хоте́ния Своя́.
2. Щедр и милостив Господь, / долготерпелив и 
многомилостив.
1. Не до конца прогневается, / ниже́ в век враждует.
2. Не по беззако́нием нашим сотворил есть нам, / 
ниже́ по грехо́м нашим воздал есть нам.
1. Яко по высоте небесней от земли, / утвердил есть 
Господь милость Свою на боящихся Его.
2. Елико отстоя́т восто́цы от за́пад, / уда́лил есть от 
нас беззако́ния наша.
1. Якоже ще́дрит отец сы́ны, / ущедри Господь 
боящихся Его.
2. Яко Той позна́ создание наше, / помяну́, яко персть 
есмы.
1. Человек, яко трава дни́е его, / яко цвет се́льный, 
та́ко оцвете́т.
2. Яко дух про́йде в нем, / и не бу́дет, / и не познает 
ктому́ места своего.
1. Милость же Господня от века и до века / на боящихся 
Его.
2. И правда Его на сыне́х сыно́в, / хранящих завет Его, 
/ и помнящих заповеди Его / твори́ти я́.
1. Господь на небеси́ угото́ва Престол Свой, / и Царство 
Его всеми обладает.
2. Благословите Господа, вси а́нгели Его, / си́льнии 

кре́постию, творящии слово Его, / услы́шати глас 
слове́с Его.
1. Благословите Господа, вся силы Его, / слуги Его, 
творящии волею Его.
2. Благословите Господа, вся дела Его, / на всяком 
месте владычества Его.
1. Слава Отцу и Сыну и Святому Духу.
2. И ныне и присно и во веки веков. Ами́нь.
1. Благослови, душе моя, Господа / и вся внутренняя 
моя, Имя святое Его. // Благословен еси, Господи.

Малая ектения

Диакон: Па́ки и па́ки миром Господу помолимся.

Лик: Господи, помилуй.

Диакон: Заступи, спаси, помилуй и сохрани нас, Боже, Твоею 
благодатию.

Лик: Господи, помилуй.

Диакон: Пресвятую, Пречистую, Преблагословенную, Славную 
Владычицу нашу Богородицу и Приснодеву Марию, со 
всеми святыми помянувше, сами себе, и друг друга, и 
весь живот наш Христу Богу предадим.

Лик: Тебе, Господи.

Тайная молитва второго антифона

Иерей: Господи Боже наш! Спаси люди Твоя и благослови достояние Твое, 
исполнение Церкве Твоея сохрани, освяти любящия благолепие дому 
Твоего; Ты тех воспрослави Божественною Твоею силою и не остави нас, 
уповающих на Тя.

Иерей: (возглашает) Яко Твоя держава, и Твое есть Царство, 
и сила, и слава, Отца и Сына и Святаго Духа, ныне и 
присно и во веки веков.

Лик: Ами́нь. 
 Слава Отцу и Сыну, и Святому Духу.

Второй антифон

Лик: 1. Хвали́, ду́ше моя, Господа. / Восхвалю Господа в 
животе́ мое́м, / пою́ Богу моему, до́ндеже есмь.
2. Не наде́йтеся на кня́зи, на сы́ны человеческия, / в 
нихже несть спасения.
1. Изы́дет дух его, / и возврати́ся в землю свою: / в 
той день погибнут вся помышления его.
2. Блаже́н, ему́же Бог Иа́ковль помощник его, / 
упование его на Господа Бога своего.
1. Сотворшаго небо и землю, / море и вся, я́же в них.
2. Хранящаго истину в век, / творящаго суд оби́димым, 
/ дающаго пищу алчущим.
1. Господь реши́т окова́нныя, / Господь умудряет 
слепцы.
2. Господь возво́дит низве́рженныя, / Господь любит 
праведники.
1. Господь хранит прише́льцы, / си́ра и вдову́ прии́мет, 
/ и путь грешных погуби́т.
2. Воцари́тся Господь во век, / Бог твой, Сио́не, в род 
и род.
И ныне и присно и во веки веков. Ами́нь.

Песнь Господу Иисусу Христу

Лик: Единоро́дный Сы́не и Сло́ве Божий, /Безсмертен Сый, 
/ и изво́ливый спасе́ния нашего ра́ди / воплоти́тися 
от Святы́я Богоро́дицы и Присноде́вы Марии, / 
непрело́жно вочелове́чивыйся; / распны́йся же 
Христе́ Бо́же, смертию смерть попра́вый, / еди́н Сый 
Святы́я Троицы, / спрославля́емый Отцу и Святому 
Ду́ху, спаси́ нас.

Малая ектения

Диакон: Па́ки и па́ки миром Господу помолимся.

Лик: Господи, помилуй.

Диакон: Заступи, спаси, помилуй и сохрани нас, Боже, Твоею 
благодатию.

Лик: Господи, помилуй.

Диакон: Пресвятую, Пречистую, Преблагословенную, Славную 
Владычицу нашу Богородицу и Приснодеву Марию, со 
всеми святыми помянувше, сами себе, и друг друга, и 
весь живот наш Христу Богу предадим.

Лик: Тебе, Господи.

Тайная молитва третьего антифона

Иерей: Иже общия сия и согласныя даровавый нам молитвы, Иже и двема или 
трем, согласующимся о Имени Твоем, прощения подати обещавый! Сам и 
ныне раб Твоих прошения к полезному исполни, подая нам в настоящем 
веце познание Твоея истины и в будущем живот вечный даруя.

Иерей: (возглашает) Яко Благ и Человеколюбец Бог еси, и 
Тебе славу возсылаем, Отцу и Сыну и Святому Духу, 
ныне и присно и во веки веков.

Лик: Аминь. (возможно большой)

Отверзаются царские врата

Третий антифон
Блаженны

Лик: 1. Во Царствии Твоем помяни́ нас, Господи, / егда́ 
прии́деши во Царствии твоем.

На 12
1. Блаже́ни ни́щии ду́хом, / я́ко тех есть Царство 
Небесное.
2. Блаже́ни пла́чущии, / яко ти́и уте́шатся.

На 10
1. Блажени кро́тции, / яко ти́и насле́дят землю.
2. Блажени а́лчущии и жа́ждущии правды, / яко ти́и 
насытятся.

На 8
1. Блаже́ни ми́лостивии, / яко ти́и поми́ловани будут.
2. Блаже́ни чи́стии сердцем, / яко тии Бога у́зрят.

На 6
1. Блажени миротво́рцы, / яко ти́и сы́нове Божии 
нареку́тся.
2. Блажени изгна́ни правды ради, / яко тех есть 
Царство Небесное.

На 4
1. Блажени есте́, егда́ поно́сят вам, / и изжену́т и реку́т 
всяк зол глагол на вы, лжу́ще Мене́ ради.

2. Радуйтеся и веселитеся, / яко мзда ваша мно́га на 
Небесе́х.
1. Слава Отцу и Сыну и Святому Духу.
2. И ныне и присно и во веки веков. Ами́нь.

Малый вход (с Евангелием)

Диакон: Господу помолимся.

Молитва входа

Иерей: Владыко Господи, Боже наш, уставивый на Небесех 
чины и воинства ангел и архангел в служение Твоея 
Славы! Сотвори со входом нашим входу святых 
ангелов бы́ти, сослужащих нам и сославословящих 
Твою благость. Яко подобает Тебе всякая слава, честь 
и поклонение, Отцу и Сыну и Святому Духу, ныне и 
присно и во веки веков. Аминь.

Диакон: Благослови, владыко, святый вход.

Иерей: (благословляя) Благословен вход святых Твоих, 
всегда, ныне и присно и во веки веков.

Диакон: (возглашает) Прему́дрость, про́сти.

Входное воскресное

Лик: Прииди́те, поклони́мся и припаде́м ко Христу. 
Спаси́ ны, Сы́не Божий, воскресы́й из ме́ртвых (или 
вознесыйся во славе, или во святых Ди́вен сый или 
другое по смыслу праздника), поющия Ти: аллилуйя.
(в будни вместо воскресый из мертвых поется во святых 
Дивен сый.
в Богородичные двунадесятые праздники и в дни их 
попразднства: молитвами Богородицы.
в попразднство Рождества Христова: Рождейся от Девы.
Богоявления: во Иордане крестивыйся.
Преображения: Преобразивыйся на горе.
Воздвижения Креста Господня: Плотию распныйся.
В попразднство Пятидесятницы и в День Святого Духа вместо 
слов Спаси ны, Сыне Божий, воскресый из мертвых: 
Спаси ны, Утешителю Благий. )

Тропари и кондаки

Во время пения тропарей и кондаков иерей читает тайную молитву 
Трисвятого пения.

Иерей: Боже Святый, Иже во святых почиваяй, Иже трисвятым гласом от 
Серафимов воспеваемый, и от Херувимов славословимый, и от всякия 
небесныя силы покланяемый; Иже от небытия во еже быти приведый 
всяческая, создавый человека по образу Твоему и по подобию, и всяким 
Твоим дарованием украсивый; даяй просящему премудрость и разум, и не 
презираяй согрешающего, но полагаяй на спасение покаяние; сподобивый 
нас, смиренных и недостойных раб Твоих, и в час сей стати пред славою 
Святаго Твоего Жертвенника и должное Тебе поклонение и славословие 
приносити: сам, Владыко, приими и от уст нас грешных трисвятую песнь и 
посети ны благостию Твоею. Прости нам всякое согрешение, вольное же и 
невольное, освяти наша души и телеса, и даждь нам в преподобии служити 
Тебе вся дни живота нашего, молитвами Святыя Богородицы и всех святых, 
от века Тебе благоугодивших.

Егда же певцы приидут на последний тропарь, глаголет диакон ко иерею, 
приклонь вкупе главу, и орарь в руце держя треми персты:

Диакон: Благослови, владыко, время трисвятаго.

Диакон: Господу помолимся.

Лик: Господи, помилуй.

Иерей: Яко Свят еси, Боже наш, и Тебе славу возсылаем, Отцу 
и Сыну и Святому Духу, ныне и присно.

По окончании тропаря приходит диакон близ царских врат и, показуя 
орарем сперва ко иконе Христове, глаголет:

Диакон: Господи, спаси́ благочести́выя.

Лик: Господи, спаси́ благочести́выя.

Диакон: И услыши ны.

Лик: И услыши ны.

Таже наводит, глаголя ко вне стоящим велегласно:

Диакон: И во веки веков.

Лик: Аминь.

Трисвятое

Лик: Святы́й Бо́же, Святый Кре́пкий, Святый Безсме́ртный, 
помилуй нас. (Трижды)
Слава Отцу и Сыну и Святому Духу, и ныне и присно и 
во веки веков. Аминь.
Святый Безсмертный, помилуй нас.
Святы́й Бо́же, Святый Кре́пкий, Святый Безсме́ртный, 
помилуй нас.

Во время пения Трисвятого священнослужители также читают Трисвятое, 
затем отходят на горнее место.

Диакон: Повели, владыко

Иерей: Благословен Грядый во Имя Господне.

Диакон: Благослови, владыко, Горний Престол.

Иерей: Благословен еси на престоле Славы Царствия Твоего, седяй на Херувимех, 
всегда, ныне и присно и во веки веков.

Диакон: Во́нмем.

Иерей: Мир всем.

Чтец: И ду́хови твоему.

Диакон: Премудрость.

Чтец: Проки́мен, глас ___.

Лик: (повторяет прокимен)

Чтец: следующий стих

Лик: (вновь повторяет прокимен)

Чтец: (Первую часть прокимена, если же два прокимена, то второй 
прокимен полностью)

Лик: (Вторую часть прокимена, если же два прокимена, то второй 
прокимен полностью)

Прокимены воскресные на Литургии

Глас 1: Бу́ди, Господи, милость Твоя на нас, / я́коже упова́хом 
на Тя.

Глас 2: Крепость моя и пение мое Господь, / и бысть мне во 
спасение.

Глас 3: Пойте Богу нашему, пойте, / пойте Царе́ви нашему, 
пойте.

Глас 4: Яко возвели́чишася дела Твой, Господи, / вся 
премудростию сотворил еси.

Глас 5: Ты, Господи, сохраниши ны / и соблюде́ши ны от рода 
сего и во век.

Глас 6: Спаси, Господи, люди Твоя / и благослови́ достоя́ние 
Твое.

Глас 7: Господь крепость лю́дем Своим даст, / Господь 
благословит люди Своя миром.

Глас 8: Помоли́теся и воздади́те / Господеви Богу нашему.

Прокимены дневные (будничные)

В понедельник, глас 4: Творя́й Ангелы Своя ду́хи, / и слуги́ Своя 
пламень огненный.

Во вторник, глас 7: Возвеселится праведник о Господе / и 
уповает на Него.

В среду, глас 3:  Вели́чит душа Моя Господа / и возрадовася 
дух Мой о Бозе Спасе Моем.

В четверг, глас 8: Во всю землю изы́де вещание их, / и в концы 
вселенныя глаголы их.

В пятницу, глас 7: Возноси́те Господа Бога нашего, / и 
покланяйтеся подно́жию но́гу Его, яко свято есть.

В субботу, глас 8: Веселится о Господе / и радуйтеся 
праведнии.

Заупокойный, глас 6: Души их / во благи́х водворя́тся.

Диакон: Премудрость.

Чтец: Деяний святых апостол чтение [или: Соборнаго 
Послания Петрова чтение; или: Иоаннова чтение; или: 
К римляном (К коринфяном; К галотом; К Тимофею и 
т. п.) послания святаго апостола Павла чтение].

Диакон: Вонмем.

Чтец: (Читает Апостол…)

Иерей: Мир ти.

Чтец: И духови твоему.

Диакон: Премудрость.

Чтец: Аллилуйя, аллилуйя, аллилуйя, глас ___.

Лик: Аллилуйя, аллилуйя, аллилуйя.

Чтец: Слы́ши, Дщи, и виждь, и приклони́ у́хо Твое.

Лик: Аллилуйя, аллилуйя, аллилуйя.

Чтец: Лицу Твоему помо́лятся бога́тии лю́дстии.

Лик: Аллилуйя, аллилуйя, аллилуйя.

Молитва перед чтением Евангелия:

Иерей: Возсияй в сердца́х наших, Человеколюбче Владыко, Твоего богоразу́мия 
нетленный Свет, и мысленныя наша отве́рзи очи, во евангельских Твоих 
проповеданий разумение; вложи в нас и страх блаженных Твоих заповедей, 
да, плотски́я похоти вся поправшее, духовное жительство про́йдем, вся, 
яже ко благоугожде́нию Твоему, и му́дрствующе, и де́юще.

 Ты бое си просвещение душ и телес наших, Христе Боже, и Тебе славу 
возсылаем, со Безначальным Твоим Отцем, и Всесвятым и Благим и 
Животворящим Твоим Духом, ныне, и присно, и во веки веков. Аминь.

Диакон: Благослови, владыко, благовести́теля святаго 
апосто́ла и евангели́ста (имярек евангелиста).

Иерей: Бог, молитвами святаго, славнаго, всехвальнаго 
апостола и евангелиста (имярек евангелиста) да даст 
тебе глагол, благовеству́ющему силою многою, во 
исполне́ние Евангелия Возлю́бленнаго Сына Своего, 
господа нашего Иисуса Христа.

Подает диакону Святое Евангелие.

Диакон: Аминь.

Иерей: Премудрость, про́сти, услышим Святаго Евангелия. 
Мир всем.

Лик: И ду́хови твоему.

Диакон: От (имярек евангелиста) Святаго Евангелия чтение.

Лик: Слава Тебе, Господи, слава Тебе.

Иерей: Во́нмем.

Диакон: Читает Святое Евангелие.

Иерей: Мир ти, благовествующему.

Лик: Слава Тебе, Господи, слава Тебе.

Сугубая ектения

Диакон: Рцем вси от всея́ души́ и от всего помышле́ния нашего 
рцем.

Лик: Господи, помилуй.

Диакон: Господи Вседержителю, Боже отец наших, молим Ти 
ся, услыши и помилуй.

Лик: Господи, помилуй.

Диакон: Помилуй нас, Боже, по велицей милости Твоей, молим 
Ти ся, услыши и помилуй.

Лик: Господи, помилуй (трижды).

Диакон: Еще молимся о Великом Господине и Отце нашем 
Святейшем Патриархе Кирилле, и о Господине нашем 
Преосвященнейшем (имя рек правящего епископа), и 
всей во Христе братии нашей.

Лик: Господи, помилуй (трижды).

Диакон: Еще молимся о Богохранимей стране нашей, властех 
и воинстве ея, да тихое и безмолвное житие поживем 
во всяком благочестии и чистоте.



16

Лик: Господи, помилуй (трижды).

Диакон: Еще молимся о братиях наших, священницех, 
священномонасех и всем во Христе братстве нашем.

Лик: Господи, помилуй (трижды).

Диакон: Еще молимся о блаженных и приснопамятных 
святейших патриарсех православных, и создателех 
святаго храма сего (в монастыре: и создателех святыя 
обители сея), и о всех прежде почивших отцех и 
братиях, зде лежащих и повсюду, православных.

Лик: Господи, помилуй (трижды).

Диакон: Еще молимся о милости, жизни, мире, здравии, 
спасении, посещении, прощении и оставлении 
грехов рабов Божиих, братии святаго храма сего (в 
монастыре: братии святыя обители сея).

Лик: Господи, помилуй (трижды).

Диакон: Еще молимся о плодоносящих и добродеющих во 
святем и всечестнем храме сем (в монастыре: святой 
обители сей), труждающихся, поющих и предстоящих 
людех, ожидающих от Тебе великия и богатая 
милости.

Лик: Господи, помилуй (трижды).

Молитва прилежного моления

Иерей: Господи, Боже наш, прилежное сие моление прими от Твоих раб, и помилуй 
нас, по множеству милости Твоея, и щедроты Твоя низпосли на ны и на вся 
люди Твоя, чающия от Тебе богатыя милости.

Иерей: Яко милостив и Человеколюбец Бог еси, и Тебе славу 
возсылаем, Отцу и Сыну, и Святому Духу, ныне и 
присно, и во веки веков.

Лик: Аминь.

Заупокойная ектения.

Диакон: Помилуй нас, Боже, по велицей милости Твоей, молим 
Ти ся, услыши и помилуй.

Лик: Господи, помилуй. (трижды)

Диакон: Еще молимся о упокоении душ усопших рабов Божиих 
(имена) и о е́же прости́тися им всякому прегрешению, 
вольному же и невольному.

Лик: Господи, помилуй. (трижды)

Диакон: Яко да Господь Бог учини́т ду́ши их, иде́же праведнии 
упокояются.

Лик: Господи, помилуй. (трижды)

Диакон: Милость Божия, Царства Небеснаго и оставления 
грехов их у Христа, Безсмертнаго Царя и Бога нашего, 
просим

Лик: Подай, Господи.

Диакон: Господу помолимся.

Лик: Господи, помилуй.

Иерей: Боже духо́в и всякия плоти, смерть поправый и диавола упраздни́вый, и 
живот миру Твоему даровавый! Сам, Господи, покой души усопших раб 
Твоих (имена) в ме́сте све́тле, в месте сла́чне, в месте поко́йне, отню́дуже 
отбеже́ болезнь, печаль и воздыхание; всякое согрешение, содеянное ими 
словом, или́ делом, или́ помышлением, яко Благий Человеколюбец Бог, 
прости. Яко несть человек, иже жив будет и не согрешит; Ты бо един то́кмо 
без греха, правда Твоя – правда во веки, и слово Твое – истина.

Иерей: Яко Ты еси Воскресение, и живот, и покой усопших 
раб Твоих (имена), Христе Боже наш, и Тебе славу 
возсылаем, со Безначальным Твоим Отцем и 
Пресвятым и Благим и Животворящим Твои духом, 
ныне, и присно, и во веки веков.

Лик: Аминь.

Царские врата закрываются

Ектения об оглашенных

Диакон: Помоли́теся, оглаше́ннии Господеви.

Лик: Господи, помилуй.

Диакон: Ве́рнии, о оглашенных помолимся, да Господь 
помилует их.

Лик: Господи, помилуй.

Диакон: Огласи́т их словом истины.

Лик: Господи, помилуй.

Диакон: Откры́ет им Евангелие правды.

Лик: Господи, помилуй.

Диакон: Соедини́т их Святей Своей, Собо́рней и Апостольстей 
Церкви.

Лик: Господи, помилуй.

Диакон: Спаси, помилуй, заступи и сохрани их, Боже, Твоею 
благодатию.

Лик: Господи, помилуй.

Диакон: Оглашеннии, главы ваша Господеви приклони́те.

Лик: Тебе, Господи.

Молитва об оглашенных

Иерей: Господи Боже наш, Иже на высоких живы́й и на спиренныя призира́яй, иже 
спасение роду человеческому низпославый – Единороднаго Сына Твоего 
и Бога, Господа нашего Иисуса Христа! При́зри на рабы Твоя оглашенныя, 
подкло́ньшия Тебе своя вы́я, и сподоби я во время благополучное ба́ни 
пакибытия́, оставления грехов и оде́жди нетления, соедини их Святей 
Твоей Соборней и Апостольстей Церкви и сопричти́ их избра́нному Твоему 
стаду.

Иерей: Да и ти́и с нами славят пречестно́е и великоле́пое Имя 
Твое, Отца, и Сына, и Святаго Духа, ныне и присно, и 
во веки веков.

Лик: Аминь.

Литургия верных
Диакон: Ели́цы оглаше́ннии, изыди́те; оглашеннии, изыдите; 

елицы оглашеннии, изыдите. Да никто от оглашенных, 
елицы ве́рнии, паки и паки миром Господу помолимся.

Лик: Господи, помилуй.

Диакон: Заступи, спаси, помилуй и сохрани нас, Боже, Твоею 
благодатию.

Лик: Господи, помилуй.

Диакон: Премудрость.

Молитва верных первая

Иерей: Благодарим Тя, Господи Божии сил, сподобившаго нас предста́ти и ныне 
Святому Твоему Же́ртвенику и припа́сти ко щедротам Твоим о наших гресех 
и о людски́х неве́дениих. Прими, Боже, моление наше, сотвори ны достойны 
бытии, еже приноси́ти Тебе моления и мольбы и Жертвы Безкровныя о 
всех людех Твоих; и удовли́ нас, ихже положил еси в службу Твою сию, 
силою Духа Твоего Святаго, неосужденно и непреткновенно, в чи́стем 
свидетельстве совести на́шея, призывати Тя на всякое время и место. Да, 
послу́шая нас, милостив нас будежи во множестве Твоея благости.

Иерей: Яко подоба́ет Тебе всякая слава, честь и поклонение, 
Отцу и Сыну, и Святому Духу, ныне и присно, и во веки 
веков.

Лик: Аминь.

Диакон: Паки и паки миром Господу помолимся.

Лик: Господи, помилуй.

Диакон: О свы́шнем мире и спасении душ наших Господу 
помолимся.

Лик: Господи, помилуй.

Диакон: О мире всего мира, благостоя́нии Святых Божиих 
Церквей и соединении всех Господу помолимся.

Лик: Господи, помилуй.

Диакон: О святем храме сем и с верою, благоговением и 
страхом Божиим входящих в онь Господу помолимся.

Лик: Господи, помилуй.

Диакон: О избавитися нам от всякия скорби, гнева и нужды 
Господу помолимся.

Лик: Господи, помилуй.

Диакон: Заступи, спаси, помилуй и сохрани нас, Боже, Твоею 
благодатию.

Лик: Господи, помилуй.

Диакон: Премудрость.

Молитва верных вторая

Иерей: Паки и мно́гажды Тебе припа́даем и Тебе молимся, Благий и Человеколюбче, 
яко да, презре́в на моление наше, очи́стиши наша ду́ши и телеса от всякия 
скверны плоти и духа и да́си нам неповинное и неосужденное предстояние 
Святаго Твоего Жертвенника. Даруй же, Боже, и моля́щимся с нами 
преспея́ние жития, и веры, и разума духовнаго. Даждь им, всегда со страхом 
и любовию служа́щим Тебе, неповинно и неосужденно причаститися 
Святых Твоих Таин, и Небеснаго Твоего Царствия сподобитися.

Иерей: Яко да под державою Твоею всегда храни́ми, Тебе 
славу возсылаем, Отцу, и Сыну, и Святому Духу, ныне 
и присно, и во веки веков. 

Лик: Аминь. (большой)

Отверзаются Царские врата.

Херувимская песнь
Лик: Иже Херуви́мы тай́но образу́юще и Животворя́щей 

Тро́ице Трисвяту́ю песнь припева́юще, вся́кое ны́не 
жите́йское отложи́м попече́ние.

Во время пения Херувимской песни диакон, взяв благословение от иерея, 
читая про себя 50-й псалом, кадит Святой Престол, Святой Жертвенник, алтарь, 
затем Царскими вратами выходит на солею и кадит иконостас; входит в алтарь, 
кадит иерея и предстоящих там; опять выходит на амвон и кадит лики и молящихся. 
Иерей во время каждения читает тайно молитву Херувимской песни.

Иерей: Никто́же достоин от связавшихся плотски́ми похотьми́ и сластьми 
приходи́ти, или́ прибли́житися, или служити Тебе, Царю Славы: е́же бо 
служити Тебе – вели́ко и стра́шно и саме́м Небесным Силам. Но оба́че, 
неизрече́ннаго ради и безмернаго Твоего человеколюбия, непрело́жно и 
неизме́нно был еси Человек, и Архиерей нам был еси, и служе́бныя сея́ и 
Безкровныя Жертвы священноде́йствие пре́дал еси нам, яко Владыка всех. 
Ты бо един, Господи Боже наш, владычествуеши Небесными и земными, 

Иже на Престоле Херуви́мстем носи́мый, Иже Серафимов Господь и Царь 
Израилев, Иже един Свят и во святых почива́яй. Тя убо молю, единаго 
Благаго и Благопослушли́ваго: при́зри на мя, грешнаго и непотребнаго 
раба Твоего, и очисти мою душу и сердце от совести лукавыя, и удовли́ мя 
силою Святаго Твоего Духа, облече́нна благодатию священства, предста́ти 
святей Твоей сей Трапе́зе и священноде́йствовати Святое и Пречистое Твое 
Тело и Честну́ю Кровь. К Тебе бо прихожду́, прикло́нь мою вы́ю, и молю́ 
Ти ся, да не отврати́ши лица Твоего от мене, ниже отри́неши мене́ от о́трок 
Твоих. Но сподоби принесе́нным Тебе бытии мною, грешным и недостойным 
рабом Твоим, Даро́м сим. Ты бо еси Принося́й и Приноси́мый, и Прие́мляй и 
Раздава́емый, Христе Боже наш, и Тебе славу возсылаем со Безначальным 
Твоим Отцем, и Пресвятым, и Благим, и Животворящим Твоим Духом, ныне 
и присно и во веки веков. Аминь

По окончании чтения иереем этой молитсы, а диаконом – каждения, 
оба они с умилением трижды вполголоса читают Херувимскую песнь (на Литургии 
св. Василия Великого и в Великий Четверг читают: «Вечери Твоея Тайныя…», а в 
Великую Субботу – «Да молчит всякая плоть человеча…») затем отходят к Святому 
Жертвеннику.

Иерей: (кадит Святое Предложение, молясь тайно) Боже, очисти мя, грешнаго 
(трижды).

Диакон: Возьми́, владыко.

Иерей: (возлагая на его плечо возду́х) Возьми́те ру́ки ваша во Святая и благословите 
Господа.

Иерей и диакон, всяв дискос и Чашу, исходят из алтаря северными вратами 
на солею.

Великий вход

Диакон: Великаго Господина и Отца нашего Кирилла, 
Святейшаго Патриарха Московскаго и всея Руси, и 
Господина нашего (Высоко)Преосвященнейшаго 
(имя рек епархиального архиерея) митрополита (или: 
архиепископа, или: епископа) (титул епархиального 
архиерея), да помянет Господь Бог во Царствии Своем 
всегда, ныне, и присно, и во веки веков.

Иерей: [Преосвяще́нныя митрополи́ты, архиепи́скопы и 
епископы, и весь свяще́ннический и мона́шеский чин, 
и при́чет церковный, братию святаго храма сего.] Всех 
вас, православных христиан, да помяне́т Господь Бог 
во Царствии Своем всегда, ныне и присно, и во веки 
веков.

Лик: Аминь. Яко да Царя́ всех поды́мем, а́нгельскими 
неви́димо дароноси́мо чи́нми. Аллилуйя аллилуйя, 
аллилуйя.

Иерей и диакон входят в алтарь.

Диакон: Да помяне́т Господь Бог священство твое во Царствии Своем.

Иерей: Да помяне́т Господь бог священнодиа́конство твое во Царствии Своем, 
всегда, ныне, и присно, и во веки веков.

Иерей: (поставляя Дары на Престол, читает тропари) «Благообразный иосиф…», «Во 
гро́бе пло́тски, во аде же с душею, яко Бог…», «Яко Живоно́сец, яко Рая́ 
красне́йший…»

 Ублажи, Господи, благоволе́нием Твоим Сиона, и да сози́ждутся сте́ны 
Иерусали́мския; тгда благоволи́ши жертву правды, возноше́ние и 
всесожига́емая, тогда возложа́т на олта́рь Твой тельцы́.

Иерей: (Диакону) Помолися о мне, брате и сослужителю.

Диакон: Дух Святый на́йдет на тя, и сила Вышняго осени́т тя.

Иерей: Тойже Дух соде́йствует нам вся дни живота нашего.

Диакон: Помяни и мя, владыко святый.

Иерей: (благословляя) Да помянет тя Господь Бог во Царствии Своем всегда, ныне, 
и присно, и во веки веков.

Диакон: Аминь.

Закрываются Царские врата и завеса.

Просительная ектения.

Диакон: Испо́лним молитву нашу Господеви.

Лик: Господи, помилуй.

Диакон: О предложе́нных Честны́х Даре́х Господу помолимся.

Лик: Господи, помилуй.

Диакон: О святем храме сем и с верою, благоговением и 
страхом Божиим входящих в онь Господу помолимся.

Лик: Господи, помилуй.

Диакон: О избавитися нам от всякия скорби, гнева и нужды 
Господу помолимся.

Лик: Господи, помилуй.

Диакон: Заступи, спаси, помилуй и сохрани нас, Боже, Твоею 
благодатию.

Лик: Господи, помилуй.

Диакон: Дне всего соверше́нна, свята, мирна и безгрешна у 
Господа просим.

Лик: Подай, Господи.

Диакон: Ангела ми́рна, ве́рна наставника, хранителя душ и 
телес наших у Господа просим.

Лик: Подай, Господи.

Диакон: Прощения и оставления грехов и прегрешений наших 
у Господа просим.

Лик: Подай, Господи.

Диакон: Добрых и полезных душа́м нашим и мира ми́рови у 
Господа просим.

Лик: Подай, Господи.

Диакон: Прочее время живота нашего в мире и покаянии 
сконча́ти у Господа просим.

Лик: Подай, Господи.

Диакон: Христианския кончины живота нашего, 
безболезненны, непостыдны, мирны, и добраго ответа 
на Страшнем Суди́щи Христове просим.

Лик: Подай, Господи.

Диакон: Пресвятую, Пречистую, Преблагословенную, Славную 
Владычицу нашу Богородицу и Приснодеву Марию, со 
всеми святыми помянувше, сами себе, и друг друга, и 
весь живот наш Христу Богу предадим.

Лик: Тебе, Господи.

Иерей: Господи Боже Вседержителю, Едине Святее, приемляй жертву хваления от 
призывающих Тя всем сердцем! Прими и нас, грешных, моление, и принеси 
ко Святому Твоему Жертвеннику, и удовли́ нас приноси́ти Тебе да́ры же 
и жертвы духовныя о наших гресех и о людских неведениих; и сподоби 
нас обрести́ благодать пред Тобою, еже бытии Тебе благоприятней жертве 
нашей и вселитися Духу благодати Твоея Благому в нас, и на предлежа́щих 
Даре́х сих, и на всех людей Твоих.

Иерей: Щедротами Единороднаго Сына Твоего, с Нимже 
благословен еси, со Пресвятым и Благим и 
Животворящим Твоим Духом, ныне и присно, и во 
веки веков.

Лик: Аминь.

Иерей: Мир всем.

Лик: И духови твоему.

Диакон: Возлю́бим друг друга, да единомы́слием испове́мы.

Лик: Отца и Сына, и Святого Духа, Троицу Единосу́щную и 
Неразде́льную.

Иерей: (поклоняясь) Возлюблю́ Тя, Господи, кре́посте моя, Господь утвержде́ние 
мое и прибе́жище мое. (Трижды)

Диакон: Двери, двери, прему́дростию во́нмем.

Открывается завеса Царских врат.

Символ веры.
Лик и народ: Ве́рую во Еди́наго Бога Отца Вседержи́теля, / 

Творца́ не́бу и земли́, ви́димым же всем и неви́димым. 
/ И во Единаго Господа Иисуса Христа, Сына Божия, 
/ Единоро́днаго, Иже от Отца рожденнаго пре́жде 
всех век. / Све́та от Све́та, Бога и́стинна от Бога 
и́стинна, / рожде́нна, несотворе́нна, Единосу́щна 
Отцу, Имже вся быша. / Нас ра́ди, челове́к, и нашего 
ради спасе́ния сше́дшаго с небес, / и воплоти́вшагося 
от Духа Свя́та и Марии Девы, и вочелове́чшася. / 
Распя́того же за ны при Понти́йстем Пила́те, / И 
страда́вша, и погребе́нна. И воскре́сшаго в третий 
день по Писа́нием. / И восше́дшаго на Небеса́, и 
седя́ща одесну́ю Отца. / И паки гряду́щаго со сла́вою 
суди́ти живы́м и ме́ртвым, Его́же Ца́рствию не будет 
конца́. / И в Духа Святаго, Господа Животворя́щаго, 
Иже от Отца исходя́щаго, / Иже со Отцем и Сыном 
споклоня́ема и ссла́вима, глаголавшаго проро́ки. / Во 
еди́ную Святу́ю Собо́рную и Апо́стольскую Церковь. / 
Испове́даю еди́но Креще́ние во оставле́ние грехо́в. / 
Чаю воскресе́ния ме́ртвых, / и жизни бу́дущаго ве́ка. 
Аминь.

Диакон: Ста́нем до́бре, станем со страхом, во́нмем, Святое 
Возноше́ние в мире приноси́ти.

Лик: Ми́лость ми́ра, же́ртву хвале́ния.

Иерей: Благодать Господа нашего Иисуса Христа, и любы́ 
Бога и Отца, и прича́стие Святаго Духа бу́ди со всеми 
вами.

Лик: И со ду́хом твои́м.

Иерей: Горе́ име́им сердца́.

Лик: Имамы ко Господу.

Иерей: Благодари́м Господа. 

Лик: Досто́йно и пра́ведно есть поклоня́тися Отцу, и Сыну, и 
Святому Духу, Троице Единосу́щней и Неразде́льней.

Иерей: Достойно и правдено Тя пе́ти, Тя благослови́ти, Тя хвали́ти, Тя благодарити, 
Тебе поклоня́тися на всяком месте владычествия Твоего. Ты бо если Бог 
Неизрече́нен, Недове́домь, Невидимь, Непостижи́мь, присно Сый, та́кожде 
Сый, Ты, и Единородный Твой Сын, и Дух Твой Святый. Ты от небытия́ в 
бытие́ нас привел еси, и отпа́дшия возставил еси паки, и не отступил еси, 
вся творя, до́ндеже нас на Небо возвел еси и Царство Твое даровал еси 
будущее. О сих всех благодарим Тя, и Единороднаго Твоего Сына, и Духа 
Твоего Святаго о всех, ихже вемы и ихже не вемы, явле́нных и неявле́нных 
благодея́ниих, бывших на нас. Благодарим Тя и о службе сей, юже от рук 
наших прияти изволил еси, аще и предстоя́т Тебе тысящи Архангелов 
и тьмы Ангелов, Херувими и Серафими, шестрокрила́тии, многоочи́тии, 
возвыша́ющиися, перна́тии.

Иерей: Победную песнь поюще, вопиюще, взывающе и 
глаголюще.

Лик: Свя́т, Свят, Свят Господь Савао́ф, испо́лнь Небо и 
земля славы Твоея; оса́нна в вы́шних, благослове́н 
Гряды́й во Имя Господне, осанна в вышних.

Иерей: С си́ми и мы блаженными Си́лами, Владыко Человеколюбче, вопием и 
глаголем: Свят еси и Пресвя́т, Ты, и Единородный Твой Сын, и Дух Твой 
Святый. Свят еси и Пресвят, и великоле́пна слава Твоя; Иже мир Твой тако 
возлюбил еси, якоже Сына Твоего Единороднаго дати, да всяк веруяй в 
Него не погибнет, но и́мать живот вечный. Иже, пришед и все еже о нас 
смотрение исполнив, в нощь, в ню́же предая́шеся, паче же Сам Себе 
предая́ше за мирски́й живот, прием хлеб во Святыя Своя и Пречитыя и 
непорочныя ру́ки, благодари́в и благослови́в, освяти́в, преломи́в, даде́ 
святым Своим ученико́м и апо́столом, рек:

Иерей: Прии́мите, яди́те, Сие есть Тело Мое, еже за вы 
ломи́мое во оставление грехов.

Лик: Аминь.

Иерей: Подо́бне и Чашу по ве́чери, глаго́ля:

Иерей: Пи́йте от нея́ вси, Сия́ есть Кровь Моя Новаго Завета, 
я́же за вы и за мно́ги излива́емая во оставле́ние 
грехов. 

Лик: Аминь.

Иерей: Помина́юще убо спасительную сию заповедь и вся, яже о нас бы́шая: Крест, 
Гроб, тридне́вное Воскресение, на Небеса восхожде́ние, одесну́ю седе́ние, 
второе и славное паки пришествие.

Иерей: Твоя́ от Твои́х Тебе принося́ще о всех и за вся. 

Лик: Тебе пое́м, Тебе благослови́м, Тебе благодари́м, 
Господи, и молим Ти ся, Боже наш.

Иерей: Еще прино́сим Ти слове́сную сию и безкровную службу, и просим, и молим, 
и ми́ли ся де́ем, низпосли́ Духа Твоего Святаго на ны и на предшежа́щия 
Да́ры сия.

 Господи, Иже Пресвятаго Твоего Духа в третий час Апостолом Твоим 
низпосла́вый, Того, Благий, не отыми́ от нас, но обнови́ нас, молящих Ти ся. 
(Трижды, преклоняясь перед престолом)

Диакон: (после первого произнесения тропаря) Сердце чи́сто сози́жди во мне, Боже, 
и дух прав обнови во утро́бе моей.

Диакон: (после второго произнесения тропаря) Не отве́ржи мене́ от лица Твоего и 
духа Твоего Святаго не отыми́ от мене.

Диакон: (указывая орарем на Святой Хлеб) Благослови, владыко, Святый Хлеб.

Иерей: (благословляя) И сотвори у́бо Хлеб Сей Честно́е Тело Христа Твоего.

Диакон: Аминь. Благослови, владыко, Святую Чашу.

Иерей: (благословляя) А еже в Чаши сей, Честну́ю Кровь Христа Твоего.

Диакон: Аминь. Благослови, владыко, обоя́ (указывая орарем на Святые Дары).

Иерей: (благословляя Святые Дары вместе) Преложи́в Духом Твоим Святым.

Диакон: Аминь, аминь, аминь.
 Помяни мя, святый владыко, грешнаго.

Иерей: Да помянет тя Господь Бог во Царствии Своем всегда, ныне и присно, и во 
веки веков.

Диакон: Аминь.

Иерей: Якоже бы́ти причащающимся, во трезве́ние души́, во оставление грехов, 
в приобщение Святаго Твоего Духа, во исполнение Царствия Небеснаго, в 
дерзновение еже к Тебе, не в суд или во осуждение.

 Еще прино́сим Ти словесную сию службу о иже в вере почивших пра́отцех, 
отце́х, патриа́рсех, проро́цех, апо́столех, пропове́дницех, евангели́стех, 
му́ченицех, испове́дницех, возде́ржницех и о всяком ду́се праведнем, в 
вере сконча́вшемся.

Иерей: Изря́дно о Пресвяте́й, Пречи́стей, Преблагослове́нней, 
Славней Владычице нашей Богородице и Присноде́ве 
Марии.

Лик: Досто́йно есть, яко вои́стинну блажи́ти Тя, Богородицу, 
Присноблаже́нную и Пренепоро́чную и Ма́терь 
Бога нашего. Честне́йшую Херуви́м и Сла́внейшую 
без сравне́ния Серафи́м, без истле́ния Бога Слова 
ро́ждшую, су́щую Богородицу Тя велича́ем. 

на Литургии св. Василия Великого вместо “достойно есть...” 
поется :

Лик: О Тебе радуется, Благода́тная, всякая тварь, 
а́нгельский собо́р и челове́ческий род, освяще́нный 
Храме и Раю́ Слове́сный, де́вственная похвало́, из 
Нея́же Бог воплоти́ся и Младе́нец бысть, прежде 
век Сый Бог наш; ложесна́ бо Твоя Престо́л сотвори́ 
и чре́во Твое простра́ннее небес соде́ла. О Тебе 
радуется, Благодатная, всякая тварь, слава Тебе.

Иерей: О святе́м Иоанне Проро́це, Предте́чи и Прести́тели, о святых славных и 
всехва́льных Апостолех, о святем (имя), его́же и память совершаем, и о 
всех святых Твоих, и́хже молитвами посети нас, Боже.
И помяни всех усопших о наде́жди воскресения жизни вечныя (имярек). И 
упокой их, идеже присещает свет лица Твоего.
Еще молим Тя, помяни, Господи, всякое епископство православных, пра́во 
правящих слово Твоея истины, всякое пресвитерство, во Христе диаконство 
и всякий священнический чин.
Еще просим Ти словесную сию службу о вселенней, о Святей, Соборней и 
Апостольстей Церкви, о иже в чистоте и честне́м жи́тельстве пребывающих; 
о Богохранимей стране нашей, власте́х и во́инстве ея́. Даждь им, Господи, 
ми́рное правле́ние, да и мы в тишине́ их тихое и безмолвное житие поживем, 
во всяком благочестии и чистоте.

Иерей: В пе́рвых помяни́, Господи, Великаго Господина 
и Отца нашего Кирилла, Святейшаго Патриарха 
Московскаго и всея Руси, и Господина нашего 
(Высоко-)Преосвященнейшаго митрополита (или: 
архиепископа, или: епископа; титул епархиального 
архиерея), и́хже да́руй Святым Твоим Це́рквам в мире, 
целых, че́стных, здравых, долгоде́нствующих, пра́во 
пра́вящих слово Твоея истины.

Лик: И всех, и вся.

Иерей: Помяни, Господи, град сей, в немже живем (или: весь сию, в нейже 
живем, или: обитель сию), и всякий град и страну и верою живущих 
в них. Помяни, Господи, плавающих, путешествующих, недугующих, 

страждущих, плененных, и спасение их. Помяни, Господи, плодоносящих и 
добротворящих во святых Твоих це́рквах, и поминающих убогия, и на вся 
ны милости Твоя низпосли (имена живых).

Иерей: И даждь нам единеми усты и единем сердцем славити 
и воспевати пречестное и великолепое Имя Твое, 
Отца, и Сына, и Святаго Духа, ныне и присно, и во 
веки веков.

Лик: Аминь.

Иерей: И да будут милости Великаго Бога и Спаса нашего 
Иисуса Христа со всеми вами.

Лик: И со духом твоим.

Просительная ектения.

Диакон: Все святыя помяну́вше, паки и паки миром Господу 
помолимся.

Лик: Господи, помилуй.

Диакон: О принесе́нных и освяще́нных Честны́х Даре́х Господу 
помолимся.

Лик: Господи, помилуй.

Диакон: Яко да Человеколюбец Бог наш, приемь я во святый, 
и пренебе́сный, и мы́сленный Свой Жертвенник, 
в воню́ благоухания духовнаго, возниспо́слет нам 
Божественную благодать и дар Святаго Духа, 
помолимся.

Лик: Господи, помилуй.

Диакон: О избавитися нам от всякия скорби, гнева и нужды 
Господу помолимся.

Лик: Господи, помилуй.

Диакон: Заступи, спаси, помилуй и сохрани нас, Боже, Твоею 
благодатию.

Лик: Господи, помилуй.

Диакон: Дне всего совершенна, свята, мирна и безгрешна у 
Господа просим.

Лик: Подай, Господи.

Диакон: Ангела мирна, верна наставника, хранителя душ и 
телес наших у Господа просим.

Лик: Подай, Господи.

Диакон: Прощения и оставления грехов и прегрешений наших 
у Господа просим.

Лик: Подай, Господи.

Диакон: Добрых и полезных душа́м нашим и мира мирови у 
Господа просим.

Лик: Подай, Господи.

Диакон: Прочее время живота нашего в мире и покаянии 
сконча́ти у Господа просим.

Лик: Подай, Господи.

Диакон: Христианския кончины живота нашего, 
безболезненны, непостыдны, мирны и добраго ответа 
на Страшнем судищи Христове просим.

Лик: Подай, Господи.

Диакон: Соединение веры и причастие Святаго Духа 
испросивше, сами себе, и друг друга, и весь живот 
наш Христу Богу предадим.

Лик: Тебе, Господи.

Иерей: Тебе предлагаем живот наш весь и надежду, Владыко Человеколюбче, 
и просим, и молим, и мили ся деем: сподоби нас причаститися Небесных 
Твоих и Страшных Таин, сея священныя и духовныя Трапе́зы, с чистою 
совестию, во оставление грехов, в прощение согрешений, во общение Духа 
Святаго, в наследие Царствия Небеснаго, в дерзновение еже к Тебе, не в 
суд или во осуждение.

Иерей: И сподоби нас, Владыко, со дерзновением, 
неосужденно смети призывати Тебе, Небеснаго Бога, 
Отца, и глаголати:

Лик: (или все молящиеся) Отче наш, Иже еси на Небесе́х! 
Да святи́тся имя Твое, да прии́дет Ца́рствие Твое, да 
будет воля Твоя, яко на небеси́ и на земли́. Хлеб наш 
насу́щный даждь нам днесь, и оста́ви нам до́лги наша, 

якоже и мы оставля́ем должником нашим; и не введи́ 
нас во искуше́ние, но избави нас от лука́ваго.

Иерей: Яко Твое есть Царство, и сила, и слава, Отца, и Сына, 
и Святаго Духа, ныне и присно, и во веки веков.

Лик: Аминь.

Иерей: Мир всем.

Лик: И духови твоему.

Диакон: Главы́ ваша Господеви приклони́те.

Лик: Тебе, Господи.

Иерей: Благодарим Тя, Царю невидимый, Иже неисчетною Твоею силою вся 
соде́тельсвовал еси и множеством милости Твоея от небытия́ в бытие вся 
привел еси. Сам, Владыко, с Небесе при́зри на подкло́ньшия Тебе главы́ 
своя; не бо подклони́ша плоти и крови, но Тебе, Страшному Богу. Ты 
убо, Владыко, предлежащая всем нам во благое изравня́й, по коегождо 
своей потре́бе: плавающим сплавай, путешествующим спутешествуй, 
недугующия исцели, Врачу душ и телес.

Иерей: Благодатию, и щедротами, и человеколюбием 
Единороднаго Сына Твоего, с Нимже благословен 
еси, со Пресвятым, и Благим, и Животворящим Твоим 
Духом, ныне и присно, и во веки веков.

Лик: Аминь. (большой)

Иерей: Вонми, Господи Иисусе Христе, Боже наш, от святаго жилища Твоего и от 
Престола славы Царствия Твоего, и прииди во еже освятити нас, Иже Горе 
со Отцем седяй и зде нам невидимо спребываяй. И сподоби державною 
Твоею рукою преподати нам Пречистое Тело Твое и Честную Кровь, и нами 
- всем людем.

Сей молитве глаголемей, диакон стоит пред царскими вратами. Когда 
же видит священника, простирающа руце и прикасающася Святому Хлебу, во еже 
сотворити Святое Возношение, возглашает: 

Диакон: Вонмем.

Закрывается завеса Царских врат.

Иерей: Свята́я святы́м.

Лик: Един Свят, един Господь Иисус Христос, во славу Бога 
Отца. Аминь.

Причастны
В воскресенье

1. Хвали́те Господа с небес, / хвалите Его в вы́шних. 

В понедельник св. Бесплотным силам

2. Творя́й ангелы Своя ду́хи, / и слуги́ Своя пла́мень о́гненный. 

Во вторник св. Иоанну Предтече и в праздники святых

3. В память вечную будет праведник, / от слу́ха зла не 
убои́тся. 

В среду Пресвятой Богородице

4. Чашу спасения прииму́ / и Имя Господне призову́. 

В четверг св. Апостолам

5. Во всю землю изы́де веща́ние их, / и в концы вселе́нныя 
глаголы их. 

В пятницу св. Кресту

6. Спасение соделал еси посреде́ земли́, Боже. 

В субботу всем святым

7. Радуйтеся, праведнии, о Господе, / пра́вым подоба́ет 
похвала́. 

Заупокойный

8. Блаже́ни, яже избра́л и прия́л еси, Господи, / и память их 
в род и род. 

Преображение Господне (Нерукотворенному Образу)

9.  Господи, во свете Лица Твоего по́йдем / и о Имени Твоем 
возра́дуемся во веки. 

Крестовоздвижение

10.  Знаменася на нас свет лица Твоего Господи.

Рождество Христово

11.  Избавление посла Господь лю́дем Своим. 

Богоявление

12.  Явися благодать Божия спасительная всем челове́ком. 

Благовещение

13.  Избра Господь Сио́на / и изволи его в жили́ще Себе.

Лазарева суббота

14.  Из уст младенец, и ссущих совершил еси хвалу.

Неделя ваий

15.  Благословен Грядый во Имя Госпо́дне, / Бог Господь, и 
яви́ся нам.

Великая суббота

16. Воста яко спя Господь, / и воскресе спасаяй нас.

Пасха

17. Тело Христово приими́те, / источника безсмертнаго вкуси́те. 

Антипасха

18.  Похвали Иерусалиме Господа, / хвали Бога Твоего Сио́не.

Преполовение

19.  Ядый Мою Плоть и пияй Мою Кровь во Мне пребыва́ет, / и 
Аз в нем, рече́ Господь.

Вознесение

20.  Взыде Бог в воскликнове́нии / Господь во гласе тру́бне. 

Троица

21.  Дух Твой Благий наставит мя на землю праву.

Всех святых в Земле Российской просиявших

22.  Благоволит Господь в лю́дех Своих / и вознесет кроткия 
во спасе́ние.

Лик: Аллилуйя, аллилуйя, аллилуйя.

Лик: (поет концерты)

В это время происходит Причащение священнослужителй в алтаре. После 
этого отверзаются Царские врата. Диакон, выйдя вместе с иереем на солею через 
Царские врата и подняв Святую Чашу вверх, произносит:

Диакон: Со страхом Божиим и верою приступите!

Лик: Благослове́н Гряды́й во Имя Господне, Бог Господь и 
яви́ся нам.

Иерей: (и с ним все, желающие причаститься) Ве́рую, Господи, и 
испове́дую, яко Ты еси вои́стину Христос, Сын Бога 
Жива́го, прише́дый в мир грешныя спасти, от ни́хже 
первый есмь аз. Еще верую, яко Сие́ Са́мое есть 
Пречи́стое Тело Твое и Сия́ Са́мая есть Честна́я Кровь 
Твоя. Молю́ся убо Тебе: помилуй мя и прости ми 



33

прегрешения моя, вольная и невольная, яже словом, 
яже делом, яже ведением и неведением, и сподоби мя 
неосужденно причаститися Пречистых Твоих Таинств, 
во оставление грехов и в жизнь вечную. Аминь. 
Ве́чери Твоея́ Та́йныя днесь, Сыне Божий, прича́стника 
мя приими́; не бо враго́м Твоим тайну пове́м, ни 
лобза́ния Ти дам, яко Иуда, но, яко разбойник, 
исповедаю Тя: помяни́ мя, Господи, во Царствии 
Твоем. 
Да не в суд или́ во осуждение будет мне причаще́ние 
Святых Твоих Та́йн, Господи, но во исцеле́ние души и 
тела.
(Тело Христово приимите, источника безсмернаго 
вкусите.)

Иерей: (причащая мирян) Причащается раб Божий (имя) 
Честнаго и Святаго Тела и Крове Господа и Бога и 
Спаса нашего Иисуса Христа, во оставление грехов 
своих и в жизнь вечную.

 (причащая младенцев) Честныя и Святыя Крове Господа 
и Бога и Спаса нашего Иисуса Христа причащается 
младенец (имя) в жизнь вечную.

Лик: (во время причащения) Тело Христово приимите, 
источника безсмертнаго вкусите.

Лик: (по окончании причащения) Аллилуйя, аллилуйя, 
аллилуйя.

После причащения мирян иерей с диаконом входят в алтарь. Иерей ставит 
Святую Чашу на Святой Престол, а диакон, взяв Святой Дискос, читает воскресные 
(пасхальные) песнопения: “Воскресение христово видевше...”, “Светися, светися...”, 
“О Пасха велия и священнейшая, Христе!..”

Затем диакон опускает в Потир частицы, вынутые из просфор, лежащих 
на Дискосе, со словами:

Диакон: Отмый, Господи, грехи поминавшихся зде Кровию Твоею Честною, 
молитвами святых Твоих.

Иерей: (благословляя народ) Спаси, Боже, люди Твоя и 
благослови достояние Твое.

Во время пения “Видехом свет истиный...” иерей кадит трижды Святые 
Дары, говоря:

Иерей: Вознесися на Небеса, Боже, и по всей земли слава Твоя.

Лик: Видехом свет истинный, прияхом Духа Небеснаго, 
обретохом веру истинную, Нераздельней Троице 
поклоняемся: Та бо нас спасла есть.

Иерей: (обращаясь ко дверем, зря на люди, глаголет тайно): Благословен Бог наш.

Иерей: (обратившись лицом к народу со Святой Чашей) Всегда, 
ныне, и присно, и во веки веков.

Лик: Аминь. Да исполнятся уста наша хваления Твоего, 
Господи, яко да поем славу Твою, яко сподобил еси 
нас причаститися Святым Твоим Божественным, 
безсмертным и животворящим Тайнам; соблюди нас 
во Твоей святыни, весь день поучатися правде Твоей. 
Аллилуйя, аллилуйя аллилуйя.

Диакон: Прости приимше Божественных, Святых, Пречистых, 
Безсмертных, Небесных и Животворящих, Страшных 
Христовых Тайн, достойно благодарим Господа.

Лик: Господи, помилуй.

Диакон: Заступи, спаси, помилуй и сохрани нас, Боже, Твоею 
благодатию.

Лик: Господи, помилуй.

Диакон: День весь совершен, свят, мирен и безгрешен 
испросивше, сами себе, и друг друга, и весь живот 
наш Христу Богу предадим.

Лик: Тебе, Господи.

Иерей: Яко Ты еси Освящение наше, и Тебе славу возсылаем, 
Отцу, и Сыну, и Святому Духу, ныне и присно, и во 
веки веков. 

Лик: Аминь.

Иерей: С миром изыдем.

Лик: О имени Господни.

Диакон: Господу помолимся.

Лик: Господи, помилуй.

Молитва заамвонная

Иерей: Благословляяй благословящия Тя, Господи, и 
освящаяй на Тя уповающия, спаси люди Твоя и 
благослови достояние Твое, исполнение Церкве Твоея 
сохрани, освяти любящия благолепие дому Твоему, 
Ты тех возпрослави Божественною Твоею силою и 
не остави нас, уповающих на Тя. Мир мирови Твоему 
даруй, Церквам Твоим, священником и всем людем 
Твоим. Яко всякое даяние благо и всяк дар совершен 
свыше есть, сходяй от Тебе, Отца светов. И Тебе славу, 
и благодарение, и поклонение возсылаем, Отцу, и 
Сыну, и Святому Духу, ныне и присно, и во веки веков.

Лик: Аминь. Буди имя Господне благословенно отныне и 
до века. (Трижды)

Молитва перед потреблением Святых Даров в алтаре.

Иерей: Исполнение закона и пророков, Сам Сый, Христе Боже наш, исполнивый 
все Отеческое смотрение, исполни радости и веселия сердца наша, всегда, 
ныне и присно, и во веки веков.

Лик: Благословлю́ Господа на всякое время, / вы́ну хвала 
Его во устех моих. / О Господе похва́лится душа моя,/ 
да услышат кро́тции и возвеселятся. / Возвеличи́те 
Господа со мною / и вознесе́м имя Его вку́пе. / Взыска́х 
Господа и услы́ша мя, / и от всех скорбей моих избави 
мя. / Приступи́те к Нему и просвети́теся,/ и ли́ца ва́ша 
не постыдя́тся. / Сей нищий воззва́, и Господь услы́ша 
и, / и от всех скорбе́й eго спасе́ и. / Ополчи́тся Ангел 
Господень о́крест боя́щихся Его, / и изба́вит их. / 
Вкуси́те и видите, яко благ Господь; / блаже́н муж, 
иже упова́ет Нань. / Бойтеся Господа, вси святии 
Его, / яко несть лише́ния боящимся Его. / Бога́тии 
обнища́ша и взалка́ша, / взыска́ющии же Господа не 
лиша́тся всякаго блага. / Прии́дите, чада, послушайте 
мене, / страху Господню научу вас. / Кто есть человек 
хотя́й живот, / любя́й дни ви́дети благи? / Удержи́ 
язык твой от зла, / и устне́ твои, еже не глаголати 
льсти./ Уклони́ся от зла и сотвори бла́го. / Взыщи́ 
мира, и пожени́ и. / Очи Господни на праведныя,/ 
и уши Его в молитву их. / Лице́ же Господне на 
творящыя злая, / е́же потреби́ти от земли память их. / 

Воззваша праведнии, и Господь услыша их, / и от всех 
скорбе́й их изба́ви их. / Близ Господь сокруше́нных 
сердцем, / и смиренныя духом спасет. / Многи скорби 
праведным, / и от всех их избавит я Господь. / Храни́т 
Господь вся кости их, / ни едина от них сокруши́тся. / 
Смерть грешников люта́, / и ненавидящии праведнаго 
прегреша́т. / Избавит Господь ду́ши раб Своих,// и не 
прегреша́т вси, упова́ющии на Него.

Иерей: Благослове́ние Господе на вас, Того́ благодатию и 
человеколюбием, всегда, ныне и присно, и во веки 
веков.

Лик: Аминь.

Иерей: Слава Тебе, Христе Боже, Упова́ние наше, слава Тебе.

Лик: Слава Отцу и Сыну, и Святому Духу, и ныне, и присно, 
и во веки веков. Аминь. Господи, помилуй. (Трижды) 
Благослови.

Отпуст 
(воскресный, отпусты других дней смотри в служебние)

Иерей:  Воскресы́й из мертвых Христос, истинный Бог наш, 
молитвами Пречистыя Своея́ Ма́тере, святых славных 
и всехвальных апостол, иже во святых отца нашего 
Иоанна, архиепископа Константинопольскаго града, 
Златоустаго (или: иже во святых отца нашего Василия 
Великаго, архиепископа Кесарии Каппадокийския) 
и святаго (храма и святого, которого память в этот день), 
святых и праведных Богоотец Иоакима и Анны 
и всех святых, помилует и спасет нас, яко Благ и 
Человеколюбец.

Многолетие

Лик: Великого Господина и Отца нашего Кирилла, / 
Святейшего Патриарха Московского и всея́ Руси, / и 
Господина нашего (Высоко)Преосвященнейшаго (имя 
рек) / митрополита (или архиепископа или епископа; 
титул епархиального архиерея), / Богом хранимую 
страну нашу Российскую, / настоятеля, братию и 
прихожан святаго храма сего, / и вся православныя 
христиа́ны, // Господи, сохрани их на многая лета.

Нотный сборник.

1. Достойно есть
Глас 5, подобен: "Радуйся"

3. Достойно есть распев Царя Феодора
гармонизация Н.М.Осоргина и Н.Н.Кедрова - сына.

